
C-IV.-14-6886 

 

 

                                                                                                       Ankuesi                                                                                   

R K, Prishtinë.  

 

Kundër 

                                                                                                                             E paditura 

 

Agjencia Kosovare e Privatizimit, Rr. “Driton Hoxha", nr. 55, Lakërishtë- Prishtinë. 

 

 

Dhoma e Posaçme e Gjykatës Supreme të Kosovës për çështjet në lidhje me Agjencinë Kosovare 

të Privatizimit (Dhoma e Posaçme), gjyqtar Shkelzen Sylaj, me 20 nëntor 2023, lëshon këtë: 

 

A K T V E N D I M 

 

1. Ndërpritet procedura gjyqësore në ketë çështje juridike për shkak të vdekjes së 

ankuesit.  

 

2. Nuk caktohen shpenzime gjyqësore.  

 

Rrethanat faktike dhe procedurale 

Me 03 nëntor 2014, ankuesi parashtroj ankesë kundër Vendimit të Autoritetit të Likuidimit 

PRN005-0049 të datës 02 tetor 2014, me të cilin i ishte refuzuar si e pa vlefshme kërkesa për 

kompensim të 3 (tri) pagave të papaguara në shumë prej 585.00 € nga N.SH “Qumështorja 

Konzume”  (në likuidim). 

Me 07 shkurt 2023, e paditura AKP-ja parashtroi mbrojtje, në të cilën pohoi se AL ka bërë 

vlerësim të saktë të rrethanave faktike dhe se dispozitat ligjore janë zbatuar saktësisht. E paditura 

pohoi se ankuesi nuk ka treguar se cili nen i Ligjit 04/L-034 është shkelur nga AL në marrjen e 

vendimit. Po ashtu e paditura pohoi se kërkesa e ankuesit është e parashkruar në pajtim me nenin 

36.2 të Shtojcës së Ligjit 04/L-034 dhe nenit 608 të Ligjit të Punës së Bashkuar të vitit 1976, i 

aplikueshëm sipas rregullores së UNMIK-ut 1999/24. Më tej e paditura pohoi se një kërkesë 

monetare e çfarëdo lloji që një punëtor mund të ketë ndaj një punëdhënësi duhet te jetë paraqitur 

para ndonjë gjykate apo organi tjetër kompetent brenda periudhës tre vjeçare nga momenti kur 

N.SH-ja supozohet të mos i ketë përmbushur detyrimet e saj monetare ndaj parashtruesit. E 

paditura propozoi që ankesa të refuzohet si e pa bazuar dhe të vërtetohet vendimi i AL-së. 

 

Me urdhrin e dt. 22 shkurt 2023, gjykata dorëzoj mbrojtjen e AKP-së për përgjigje tek ankuesi. 

  

Me 14 mars 2023, djali i ankuesit ka njoftuar gjykatën me shkrim se ankuesi ka vdekur dhe ka 

bashkangjitur certifikatën e vdekjes për ankuesin me nr. rendor ...., si dhe një deklaratë për 

bashkësinë familjare të lëshuar me dt. 20 shtator 2022.    

 

Me 15 mars 2023, gjykata ka lëshuar urdhër dhe ka kërkuar nga djali i ankuesit V K i cili është 

paraqitur si paditës që të sjellë dëshmi se është shqyrtuara pasuria trashëgimorë , apo se është 

duke u zhvilluar procedura trashëgimore pas vdekjes së ankuesit. Me urdhër është informuar se 

nëse nuk veprohet brenda afatit prej 40 ditëve nga dita e marrjes së këtij urdhri gjykata do të 

ndërpres procedurën në këtë çështje juridike.    

 

Arsyetimi ligjor: 

 

Neni 76.3 i Ligjit për DHPGJS (ligji nr. 06/L-086) parasheh se: Në interpretimin dhe zbatimin e 

këtij ligji, kudo që është e nevojshme për të zgjidhur një çështje procedurale që nuk trajtohet 

mjaftueshëm me këtë ligj, Dhoma e Posaçme do të zbatojë mutatis mutandis dispozita përkatëse 

të Ligjit mbi Procedurën Kontestimore’ (LPK me plotësime dhe ndryshime).  

 

Neni 277 a) i Ligjit për Procedurën Kontestimore (LPK me plotësime dhe ndryshime) parasheh 

se Procesi gjyqësor ndërpritet:  

kur pala ndërgjyqëse vdes ose e humbë zotësinë procedurale...;  

 

Në bazë të nenit 280.1 nga po i njëjti ligj, procedura gjyqësore e ndërprerë mbi bazat e parapara 

me nenin 277 paragrafi 1 pika a) deri d) të këtij akti ligjor do të vazhdohet kur trashëgimtari, apo 

kujdestari i pasurisë trashëgimore, përfaqësuesi i ri ligjor, administratori i falimentimit apo 

pasardhësi juridik i personit juridik, e marrin përsipër procedurën apo kur i thërret gjykata ta 

bëjnë këtë, me propozimin e palës kundërshtare. 

 

Në rastin përkatës, ankuesi R K, sipas njoftimit të djalit të tij dhe sipas certifikatës së vdekjes me 

nr. rendor ....,, ka vdekur me dt. 22 maj 2020. Gjykata me urdhrin e datës 15 mars 2023, ka 

kërkuar nga djali i ankuesit i cili është paraqitur si paditës që të sjellë dëshmi se është shqyrtuara 

pasuria trashëgimorë, apo se është duke u zhvilluar procedura trashëgimore pas vdekjes së 

ankuesit. Me urdhër është informuar se nëse nuk veprohet brenda afatit prej 40 ditëve nga dita e 

marrjes së këtij urdhri, gjykata do të ndërpres procedurën në këtë çështje juridike. Urdhri është 

pranuara nga anëtarët e familjes së ankuesit me 21 mars 2023, por nuk është paraqitur ndonjë 

përgjigje.    

 

Gjykata nuk mundet që të vazhdoj procedurën gjyqësore, vetëm duke u bazuar në certifikatën e 

vdekjes së ankuesit dhe në bazë të deklaratës për bashkësinë familjare, deri sa të njëjtit nuk e 

kanë dëshmuara këtë me anë të vendimit të trashëgimisë, prandaj në këto rrethana dhe duke 

marrë parsysh dispozitën nenit 277 dhe 280 të LPK-së, procedura gjyqësore duhet të ndërpritet 

derisa pasardhësit e palës së vdekur të paraqiten në gjykatë dhe të marrin përsipër çështjen 

gjyqësore në fjalë duke e dëshmuara legjitimitetin e tyre aktiv me anë ta Vendimit të 

trashëgimisë.   

 

Shpenzimet gjyqësore 

 

Në bazë të nenit 62.5 të Ligjit për Dhomën e Posaçme secila palë i bartë shpenzimet e veta. Në 

pajtim me nenin 13.3 të Udhëzimit Administrativ për Unifikimin e Taksave Gjyqësore, të 

Këshillit Gjyqësor të Kosovës (KGJK) nr. 01/2017, të datës 22 mars 2017, ankuesi është i liruar 

nga pagimi i taksës gjyqësore meqë vlera e kontestit nuk e kalon vlerën mbi 1000 €. 

Këshillë juridike 

 

Kundër këtij aktvendimi mund të parashtrohet ankesë me shkrim në Kolegjin e Apelit të Dhomës 

së Posaçme brenda 15 ditëve nga pranimi i këtij aktvendimi. Ankesa duhet të dorëzohet në bazë 

të nenit 9.6 të Ligjit për Dhomën e Posaçme. 

 

 

 

Shkelzen Sylaj, Gjyqtar 

 
 

 

 

 

 

 

 

 

 

 

 

 

 

 


